
 

 
 

 
 

 

 

Mensahe mula sa Kalihim ng Estado 

Minamahal na Botante ng California, 

Salamat sa paglalaan ng oras upang alamin ang tungkol sa mga kandidato at panukala 
na lalabas sa balota ng Pangkalahatang Halalan sa Nobyembre 3, 2026. Ang Gabay na 
Impormasyon sa Botante na ito ay idinisenyo upang magbigay sa iyo ng mahalagang, 
walang kinikilingang impormasyon upang matulungan kang gumawa ng mga may-
kaalamang desisyon kapag ibinibigay mo ang iyong boto. 

Ang California ay nangunguna sa pag-aalok sa mga botante ng ligtas, madaling 
ma-access, at malinaw na mga halalan. Ang bawat aktibong rehistradong botante ay 
makatatanggap ng balota sa pamamagitan ng koreo, na nagpapahintulot sa kanila na 
ligtas at maginhawang bumoto. Maaari mong ibalik ang iyong balota sa isang opisyal 
na kahong hulugan ng balota, sa pamamagitan ng pagboto nang personal sa isang 
lugar ng pagboto, o sa pamamagitan ng pagbabalik nito nang hindi bababa sa 7 araw 
bago ang Araw ng Halalan sa pamamagitan ng Serbisyong Postal ng United States. May 
mga pagkakataon para sa maagang pagboto sa maraming komunidad, at ang Araw ng 
Halalan ay nananatiling isang opsyon para sa mga mas gustong bumoto nang personal. 
Maa-access mo ang mga opsyon sa pagboto sa https://caearlyvoting.sos.ca.gov/. 

Ang iyong boto ay iyong tinig. Ang pakikilahok sa mga halalan ay nakatutulong na hubugin 
ang kinabukasan ng ating mga komunidad, estado, at bansa. Ang Tanggapan ng Kalihim 
ng Estado ay malapit na nakikipagtulungan sa mga opisyal ng halalan ng county upang 
matiyak na bawat karapat-dapat na taga-California ay may pagkakataong magparehistro, 
bumoto, at magkaroon ng kanilang balota na tumpak at ligtas na mabilang. 

Ang gabay na ito ay naglalaman ng impormasyon tungkol sa mga kandidato sa 
buong estado at mga mapagkukunan sa pagboto na available sa iyo. Hinihikayat 
kitang maingat itong suriin at humanap ng karagdagang mapagkakatiwalaang 
impormasyon sa halalan sa pamamagitan ng pagbisita sa website ng Kalihim ng 
Estado sa vote.ca.gov o pakikipag-ugnayan sa iyong tanggapan ng halalan ng county. 
Makikita ang listahan ng mga tanggapan ng halalan ng county ng California sa 
https://www.sos.ca.gov/elections/voting-resources/county-elections-offices. 

Ang lakas ng California ay nagmumula sa pakikilahok ng mga botante nito. Kapag 
bumoto ka, nakatutulong kang matiyak na ang ating demokrasya ay sumasalamin sa 
mga tinig at pagpapahalaga ng ating magkakaibang estado. 

Salamat sa pagiging isang aktibo at may-kaalamang botante. 

